10. november 2025 	UPA2026/

Uunga siunnersuut:

Tusagassiorfinnut tapiissuteqartarneq pillugu Inatsisartut Inatsisaata allanngortinnissaa pillugu Inatsisartut Inatsisaat
(digitalikkut tusagassiuutit ilanngunneqarneri aamma aaqqissuisutut sulialinnut piumasaqaatinik qasukkaaneq)

§ 1

Namminersorlutik Oqartussat nalunaarutaat nr. 63, 24. september 2025-meersoq naapertorlugu tusagassiorfinnut tapiissuteqartarneq pillugu Inatsisartut inatsisaanni makku allanngortinneqarput:

1. § 1 ima oqaasertalerneqassaaq:
"  § 1.  Inuiaqatigiinnut paasissutissanik ingerlatitseqqinnermik, inuinnaat naalakkersueqataaneranni oqallinnermik tusagassiornermilu tamatiguussusermik siuarsaanermik siunertaqartunut nuna tamakkerlugu, naqitanngorlugit tusagassiorfinnut ukiumoortumik ingerlatsinermut tapiissutitut, aningaasanut inatsimmi aningaasaliissutit aalajangersimasut iluini qinnuteqartoqareerneratigut Naalakkersuisut  nutaarsiassaqartitsivinnut tapiissuteqartoqarsinnaapput.
  Imm. 2.  Ingerlatsinermut tapiissutit imatut paasineqassapput ingerlaavartumik ingerlatsinermi aningaasartuutinut, tassunga ilanngullugit sulisunut ininullu aningaasartuutinut, nalinginnaasumik aallakaatitassiornermut tapiissutit. 
  Imm. 3.  Nutaarsiassaqartitsiviit imm. 1 naapertorlugu tassaapput aviisit, saqqummersitat aviisitut ittut, sammisanik aalajangersimasunik atuagassiat kiisalu nutaarsiassaqartitsiviit, digitalikkut, tassunga ilanngullugit internetikkut, oqarasuaat angallattakkat, tabletit, il.il. aqqutigalugit Kalaallit Nunaanni atuartartunut siammarterneqartartut.
  Imm. 4.  Tusagassiorfinnut tapiissutit Radiukkut tv-kkullu aallakaatitsisarneq pillugu Inatsisartut Inatsisaannut ilaasunut tusagassiorfinnut tapiissutigineqarneq ajorput."

2. § 2 ima oqaasertalerneqassaaq:
"  § 2.  Nutaarsiassaqartitsivinnut namminersortunut arlaannaannullu atassuteqanngitsunut, imarisanik kalaallinut atuartartunut aaqqissuisartunut taamaallaat tapiissuteqartoqarsinnaavoq.  
  Imm 2.  Nutaarsiassaqartitsivik namminersortutut isigineqassaaq: 
1)  namminerisaminik aaqqissuisutut pisortaqarpat,   
2)  namminerisaminik saqqummersitanik imaluunniit atuisunik nalunaarsuisinnaappat, aamma 
3)  tusagassiuut immikkut pisartagaasinnaappat. 
  Imm. 3.  Tusagassiorfik arlaannaannulluunniit attuumassuteqanngitsutut isigineqassanngilaq:
1) Pisortani oqartussanit, suliffeqarfinnit imaluunniit ingerlatseqatigiiffinnit pisortanit aningaasalersorneqartunit assigisaannilluunniit tamakkiisumik ilaannakortumilluunniit pigineqarpat imaluunniit
2) tusagassiorfiup minnerpaamik affaa sulisitsisunit, sulisartunit, suliffeqarfinnit assigiimmik suliaqarfinnit soqutigisaqaqatigiinnilluunniit pigineqarpat, matumani ilanngullugit politikkikkut partiit."

3. § 16, imm. 1, nr. 3  imaattunik oqaasertalerneqassaaq:
"3)  ukiumi qinnuteqarfiusumi ukiorluunniit qinnuteqarfik sioqqullugu qinnuteqartup suliffeqarfik aallartissimanngippagu tusagassiorfik akisussaalluni aaqqissuisoq peqatigalugu minnerpaamik ukioq tamaat suliffiusunik marlunnik, katillugit tiimeqartunik aaqqissuussisartunik sulisoqassaaq,"

4. § 16, imm. 1, nr. 7  imaattunik oqaasertalerneqassaaq:
"7)  tusagassiorfik minnerpaamik sapaatit akunneranut ataasiarluni nuna tamakkerlugu saqqummertassasoq,"




§ 2

Inatsisartut inatsisaat ulloq januarip aallaqqaataani 2027-imi atulersinneqarpoq.



Namminersorlutik Oqartussat, ulloq xx. xx 2026

